
Zindagi Sanwaar Di Tumne Hamaari
Sanwre Bihari Jay Ho Tumhari

Tumse Milne Se Pahle Sanwre
Na Koi Manzil Thi
Badi Mushkil Me Thi
Zindagi Humari
Jaise Koi Naav Bin Maanjhi
Chali Jaati Thi
Dagmagati Thi
Zindagi Humari

Thaam Patwar Bane Tum Shyam Maanjhi
Sanwre Bihari Jay Ho Tumhari
Zindagi Sanwaar Di Tumne Hamaari
Sanwre Bihari Jay Ho Tumhari

Gam Ke Andhero Me Shyam Mujhko
Bahot daraya Tha
Bahot sataya Tha
Yaad Hai Mujhko
Besure The Geet Zindagi Ke
Ajab tarana Tha
Fir Bhi Gana Tha
Yaad Hai Mujhko

Mil gaya sangeet Mujhe
Mili Dhun Pyari
Sanwre Bihari Jay Ho Tumhari
Zindagi Sanwaar Di Tumne Hamaari
Sanwre Bihari Jay Ho Tumhari

Dekha Ek Swapn Shyam Maine
Geet Gaaun Mai
Tumko Rijhau Mai
Ho Raha Aaj Pura
Kyu Na Kare Naaz aaj Tum Par
Kaun Tujh Sa Hai
Dil Ye Kahta Hai
Koi Nahi Duja

Sun Le Na Geet Mere
Baanke Bihari
Sanwre Bihari Jay Ho Tumhari
Zindagi Sanwaar Di Tumne Hamaari
Sanwre Bihari Jay Ho Tumhari

